
 

 

 

ᐃᕐᖐᓐᓈᕈᑎᒃᑰᖅᑕᐅᔪᖅ 

 

ᔫᓂ 29, 2023 

ᑲᕕᖅ ᑲᓗᕋᖅ 

ᐃᑦᓯᕙᐅᑕᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

29 ᒥᑎᖅ ᐊᖅᑯᑖ 

ᐃᖃᓗᑦᑑᑦᑎᐊᖅ, NU X0B 0C0 

 

ᑲᓗᕋᕐᒧᑦ, 

ᐱᔾᔪᑖ: ᑐᓂᔭᐅᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑎᑎᕋᕆᐊᙵᐅᑎᑦ ᒪᓕᒋᐊᓕᖕᓄᑦ ᐊᐅᓚᑦᓯᔾᔪᑎᓄᑦ 

ᓄᓇᕗᑦ ᑐᙵᕕᒃ ᑎᒥᖓ (ᑐᙵᕕᒃ) ᖁᔭᓕᔪᑦ ᐅᖃᕐᕕᒃᓴᖃᖅᑎᑕᐅᒃᑲᓐᓂᕈᓐᓇᕋᒥᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᑎᑎᕋᕆᐊᙵᐅᑎᑎᓄᑦ ᒪᓕᒋᐊᓕᖕᓄᑦ ᐊᐅᓚᑦᓯᔾᔪᑎᓄᑦ. ᑐᙵᕕᒃᑯᑦ 

ᐅᖃᐅᓯᒃᓴᒥᓂᒃ ᑐᓂᓯᒋᐊᙵᓚᐅᖅᑐᑦ ᑎᑎᕋᕆᐊᙵᐅᑎᓄᑦ ᒪᓕᒋᐊᓕᖕᓄᑦ ᐊᐅᓚᑦᓯᔾᔪᑎᓄᑦ 2019-ᒥ. 

ᑐᙵᕕᒃᑯᑦ ᑐᓂᓯᔪᑦ ᐅᖃᐅᓯᑦᓴᑲᓐᓂᕐᓂᒃ NIRB-ᑯᑦ ᐃᓱᒪᑦᓴᖅᓯᐅᕈᑎᑦᓴᖏᓐᓂᒃ ᐋᖅᑭᒋᐊᕈᑎᒃᓴᓂᒃ ᒪᓕᒋᐊᓕᖕᓄᑦ 

ᐊᐅᓚᑦᓯᔾᔪᑎᓄᑦ ᑎᑎᕋᕆᐊᙵᐅᑎᓄᑦ. ᑐᙵᕕᒃᑯᑦ ᐅᖃᐅᓯᑦᓴᖏᑦ ᐊᑐᖅᓯᒪᔭᑦᑎᓃᙶᖅᑐᑦ ᐃᓚᒋᔭᐅᓂᕐᒧᑦ NIRB 

ᐊᐅᓚᑦᓯᔾᔪᑎᖏᓐᓄᑦ, ᐊᓯᖏᓐᓄᓪᓗ ᐃᓄᓐᓄᑦ ᐃᓚᒋᔭᐅᔪᓄᑦ, ᓲᕐᓗ ᐊᕕᑦᑐᖅᓯᒪᓂᕐᓂ ᐃᓄᐃᑦ ᑲᑐᔾᔨᖃᑎᒌᑦ (RIA), 

ᐊᕕᑦᑐᖅᓯᒪᓂᕐᓂ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓇᓕᓐᓂ ᐊᖑᓇᓱᑦᑐᓕᕆᔨᓄᑦ (HTO). 

ᑐᙵᕕᒃᑯᑦ ᕿᒥᕐᕈᒍᓐᓇᕐᕕᖃᖅᑎᑕᐅᓚᐅᖅᑐᑦ ᑐᓂᓯᒪᔭᖏᓐᓂᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᐃᑲᔪᖅᓱᐃᔪᑦ ᐊᑐᓕᖁᔨᔾᔪᑎᖏᓐᓂᒃ ᑖᒃᑯᓄᖓ ᐱᖕᒪᕆᐅᔪᓄᑦ ᓴᖅᑭᓚᐅᖅᑕᖏᓐᓂᒃ 

ᑐᓂᓚᐅᖅᑕᒥᒍᑦ. ᑐᙵᕕᒃᑯᑦ ᐱᓇᓱᐊᖃᑎᖃᖅᓯᒪᒻᒥᔪᑦ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᓂᒃ ᕿᒥᕐᕈᔭᐅᓂᖏᓐᓂ NIRB 

ᒪᓕᒋᐊᓕᓐᓂᒃ ᐊᐅᓚᑦᓯᔾᔪᑎᓂᓪᓗ ᐊᒻᒪᓗ ᑖᒃᑯᓇᓃᖃᑕᐅᔪᑦ ᑐᓂᔭᖏᓐᓂ ᐃᓱᒫᓘᑎᑦ ᐊᑐᓕᖁᔨᔾᔪᑎᓪᓗ. 

ᑐᓂᓚᐅᖅᑕᖏᓐᓂ, ᑐᙵᕕᒃᑯᑦ ᑐᑭᒧᐊᒃᑎᑕᐅᔪᑦ ᑐᑭᒧᐊᒍᑎᒃᓴᓕᐊᖑᓯᒪᔪᑎᒍᑦ ᓄᓇᕗᑦ ᐊᖏᕈᑎᖏᓐᓂ, ᐱᓗᐊᖅᑐᒥ 

ᐃᓚᖓ 12.2.5 ᐊᒻᒪᓗ 12.2.24 ᑕᑯᒋᐊᕈᑎᓪᓗᐊᑕᕐᓂᒃ ᐱᓇᓱᐊᒐᑦᓴᓕᐊᖑᓯᒪᔪᓄᑦ ᓴᖅᑭᖅᑐᓄᓪᓗ NIRB 

ᐊᐅᓚᑦᓯᔾᔪᑎᖏᓐᓂ. 

ᐃᓚᖓ 12.2.5 ᐅᖃᕆᐊᓪᓚᑦᓯᒪᔪᖅ NIRB ᐱᓇᓱᐊᒐᑦᓴᓪᓗᐊᑕᖏᑦ ᑲᔪᓯᑎᑦᓯᓂᕐᒥᒃ ᐊᐅᓚᓂᕆᔭᒥᓂᒃ, ᖃᖓᓕᒫᖅ, 

ᓴᐳᔾᔨᒍᑎᒃᓴᓂᒃ ᐊᑐᖅᑕᐅᔪᓂᒃ ᐊᒻᒪᓗ ᓯᕗᓂᑦᑎᓐᓂ ᖃᓄᐃᙱᑦᓯᐊᕈᑎᒃᓴᖏᓐᓂᒃ ᐃᓄᖏᑕ ᐊᒻᒪᓗ ᓄᓇᓖᑦ, ᐊᒻᒪᓗ 

ᐊᕙᑕ ᒥᐊᓂᕆᔭᐅᑦᓯᐊᕐᓗᓂ ᓄᓇᕗᑦ ᓄᓇᖓᑕ ᓇᓗᓇᐃᖅᑕᐅᓯᒪᓂᖓ. NIRB−ᑯᑦ ᓴᐳᔾᔨᓯᒪᓗᑎᒃ ᐃᓄᐃᑦ 

ᖃᓄᐃᙱᑦᓯᐊᖁᓪᓗᒋᑦ, ᐅᓄᕐᓂᖅᓴᐅᓂᖏᓐᓄᑦ ᓄᓇᕗᑦ ᐃᓄᓕᒫᖏᓐᓂᒃ ᐊᒻᒪᓗ ᐊᕙᑖᓂ ᐊᐅᓚᓂᕆᔭᖏᑦ ᐃᓄᐃᑦ 

ᓱᖏᖅᓲᑎᒋᕙᑦᑕᖏᑦ, ᐃᓱᒪᒃᓴᖅᓯᐅᕈᑎᓪᓗᐊᑕᐅᓗᓂ ᒪᓕᒐᑦᓴᖏᓐᓂ ᐊᐅᓚᑦᓯᔾᔪᑎᓂ. ᑭᖑᓪᓕᖅᐹᑦ ᒪᓕᒐᑦᓴᖏᑦ 

ᐊᐅᓚᑦᓯᔾᔪᑎᓄᑦ ᐃᖅᑲᓇᐃᔭᐅᑕᐅᒋᐊᓖᑦ ᐃᑲᔫᑎᒍᓐᓇᕐᓗᑎᒃ NIRB ᑲᔪᓯᑎᑦᓯᓂᖏᓐᓂᒃ ᑐᕌᒐᑦᓴᖏᓐᓂᒃ ᑖᒃᑯᓇᓃᑦᑐᓂ 

ᓄᓇᕗᑦ ᐊᖏᕈᑎᖏᓐᓂ ᓴᐳᔾᔨᓯᒪᓂᕐᒧᑦ ᐊᑐᖅᑕᐅᔪᓂ ᓯᕗᓂᑦᑎᓐᓂᓗ ᖃᓄᐃᙱᑦᓯᐊᕈᑎᒃᓴᖏᓐᓄᑦ ᐃᓄᐃᑦ, ᓄᓇᓖᑦ 

ᐊᒻᒪᓗ ᐊᕙᑎᖏᑦ. 

ᓈᓴᐅᑖ 12.2.5 ᐅᖃᐅᓯᓕᒃ ᐱᓇᓱᐊᒐᑦᓴᓪᓗᐊᑕᖏᓐᓂᒃ NIRB ᐊᐅᓚᓂᐅᒋᐊᓕᓐᓂᒃ, ᓈᓴᐅᑖᓂ 12.2.24 ᐅᖃᐅᓯᓕᒃ 

ᐋᖅᑭᑦᓯᒪᓂᖏᓐᓂᒃ NIRB ᒪᓕᒋᐊᓕᖏᑦ ᐊᐅᓚᑦᓯᓂᕐᒧᑦ ᐃᑲᔫᑎᒃᓴᑦ ᐃᓄᐃᑦ ᐃᓚᐅᑎᑕᐅᓪᓚᕆᒋᐊᖃᕐᓂᖏᓐᓂᒃ NIRB 

ᐊᐅᓚᓂᖏᓐᓄᑦ, ᐱᔾᔪᑎᖃᖅᑐᑎᒃ ᐊᒻᒪᓗ ᓄᑭᖃᕈᑎᒃᓴᖏᓐᓂᒃ ᐃᓄᐃᑦ ᖃᐅᔨᒪᓂᖏᓐᓂᒃ, ᐅᖃᖃᑎᖃᖃᑦᑕᓂᕐᒧᑦ 

ᐃᓱᒪᓕᐅᕈᑎᖃᕐᓂᒧᓪᓗ NIRB ᓈᓚᖕᓂᖃᖅᑎᑦᓯᓂᖏᓐᓂ. ᐱᓗᐊᖅᑐᒥ ᓈᓴᐅᑖᓂ 12.2.24 ᐅᖃᖅᓯᒪᔪᓂ:  

12.2.24 ᐋᖅᑭᑦᓱᐃᔾᔪᑎ ᒪᓕᒐᕋᓛᖏᓐᓂ ᐊᒻᒪᓗ ᒪᓕᒋᐊᓕᖕᓂᒃ ᐊᐅᓚᑦᓯᔾᔪᑎᓂ ᓈᓚᓐᓂᐅᔪᓄᑦ, NIRB 

ᐃᒪᐃᓕᐅᕆᐊᓖᑦ: 

(a) ᑎᑭᐅᑎᓯᒪᔪᓂᒃ ᒪᓕᑦᓯᒪᓂᖏᑦ ᐊᕙᒻᒧᓕᖓᔪᑦ ᑐᑦᓯᕋᐅᑏᑦ ᑐᙵᕕᑦᓴᒧᑦ ᐋᖅᑭᒋᐊᕆᔾᔪᑎᓄᑦ ᐊᒻᒪᓗ 

ᐊᐅᓚᑕᐅᔪᑦ ᐊᔾᔨᒌᑎᑦᓯᓗᑎᒃ, ᐅᖃᐅᓯᓖᑦ ᐋᖅᑭᒋᐊᕋᑦᓴᓂᒃ ᓇᓗᓇᐃᕈᑎᓂᓪᓗ, ᐊᒻᒪᓗ ᐱᓗᐊᖅᑐᒥ 

(i) ᐱᕕᑦᓴᖃᖅᑎᑕᐅᓗᑎᒃ, ᓈᖕᒪᓐᓂᖓᒍᑦ, ᑐᓂᓯᓂᕐᒥᒃ ᓱᖅᑯᐃᖅᑕᐅᓯᒪᒍᑎᑦᓴᒥᒃ ᑐᓂᔭᐅᔪᓐᓇᕐᓗᑎᒃ 

ᐊᓯᖅᑯᕝᕕᖃᙱᑦᑐᓂᒃ ᒪᓕᒋᐊᓕᖕᓂᒃ ᓱᖅᑯᐃᖅᑕᐅᓂᖓᒍᑦ, ᐊᒻᒪᓗ 

(ii) ᑖᒃᑯᓄᙵᖓᓗᑎᒃ ᓄᑭᖃᕈᑕᐅᓗᑎᓪᓗ ᐱᖅᑯᓯᖏᓐᓄᑦ ᐃᓄᐃᑦ ᐅᓂᒃᑳᐅᓯᖏᑎᒍᑦ 

ᐃᓱᒪᓕᐅᕈᑎᖃᕐᓂᖏᓐᓄᓪᓗ; ᐊᒻᒪᓗ 

(b) ᓇᓗᓇᐃᖅᓯᒪᔾᔪᑎᒋᔭᐅᔪᓂ ᓴᐳᔾᔨᒋᐊᖅᓯᒪᔪᓄᑦ, ᒪᑭᒪᒍᑕᐅᓗᓂ DIO−ᓄᑦ. 

ᐃᓱᒪᒋᓗᒋᑦ ᑎᑎᕋᖅᓯᒪᓂᖏᑦ ᓄᓇᕗᑦ ᐊᖏᕈᑎᖏᓐᓂ, ᑐᙵᕕᒃᑯᑦ ᐅᖃᐅᓯᖏᑦ ᑎᑎᕋᕆᐊᙵᐅᑎᓄᑦ ᒪᓕᒋᐊᓕᓐᓄᑦ 

ᐊᐅᓚᓂᐅᔪᓄᑦ ᑐᕌᖓᔪᑦ ᐅᕗᖓ: 

• ᐃᓄᐃᑦ ᐃᓚᒋᔭᐅᓂᖏᑦ ᐃᑲᔪᖅᓯᒪᔭᐅᓗᑎᒃ NIRB ᐊᐅᓚᑕᖏᓐᓄᑦ ᐋᖅᑭᒋᐊᕐᕕᖃᕐᓗᑎᒃ ᐊᑐᖃᑦᑕᖅᑕᖏᑦ 

ᐃᓄᐃᑦ ᐃᓕᖅᑯᓯᖓᓅᖓᔪᓂᒃ ᐊᒻᒪᓗ ᐲᔭᖅᑕᐅᓗᑎᒃ ᐊᐳᖅᑕᕐᕕᐅᕙᑦᑐᑦ ᐃᓚᒋᔭᐅᓂᕐᒧᑦ; 

• ᓄᐊᑕᐅᒍᓐᓇᕐᓗᑎᒃ ᐃᓄᐃᑦ ᖃᐅᔨᒪᓂᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐱᕚᓪᓕᕈᑎᑦᓴᑦ ᐊᒻᒪᓗ 

ᓄᑭᒋᔭᐅᓗᑎᒃ ᑖᒃᑯᐊ ᖃᐅᔨᒪᓃᑦ ᐊᐅᓚᑦᓯᔾᔪᑕᐅᑦᓯᐊᕐᓗᑎᒃ ᑲᑎᒪᔨᓄᑦ; ᐊᒻᒪᓗ 

• ᐃᓄᐃᑦ ᑐᑭᓯᒪᓂᖏᑦ ᓄᓇᓕᓐᓂᒃ ᐊᕙᑎᒥᓪᓗ ᓄᑭᒋᔭᐅᑦᓯᐊᕆᐊᖃᑦᑕᕐᓗᑎᒃ NIRB ᓇᓗᓇᐃᖅᑕᖏᓐᓄᑦ. 

 

ᐃᓱᒪᒋᔭᐅᓗᓂ ᑖᒃᑯᓄᖓ ᐱᔾᔪᑎᓄᑦ, ᑐᙵᕕᒃᑯᑦ ᖃᐅᔨᒪᖁᔨᕗᑦ ᐱᓇᓱᐊᒐᖏᑦ NIRB−ᑯᑦ ᐅᓗᒥᒧᑦ ᐱᓕᕆᐊᖏᓐᓂ 

ᐊᐅᓚᑦᓯᓂᕐᒥᒃ ᐃᓄᐃᑦ ᐃᓚᒋᔭᐅᓂᖏᓐᓄᑦ ᐊᐅᓚᑕᖏᓐᓂ ᐊᒻᒪᓗ ᐃᓱᒪᒋᔭᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ 

ᐋᖅᑮᓇᓱᐊᕈᑎᖏᓐᓄᑦ. ᑐᙵᕕᒃᑯᑦ ᓂᕆᐅᒋᔭᓖᑦ ᓴᕐᖓᑎᑦᓯᒋᐊᒃᑲᓐᓂᕐᓗᑎᒃ ᐃᓄᐃᑦ ᐃᓚᒋᔭᐅᓂᖏᓐᓂᒃ ᐊᒻᒪᓗ 

ᐃᓚᓕᐅᔾᔭᐅᓯᒪᓗᑎᒃ ᐃᓄᐃᑦ ᖃᐅᔨᒪᓂᖏᑦ ᐅᖃᐅᓯᖏᓪᓗ ᐃᓱᒪᓕᐅᕈᑎᖏᓐᓄᑦ NIRB ᐊᐅᓚᑕᖏᓐᓄᑦ 

ᐃᓂᖅᓯᒍᑎᓄᑦ ᐊᒻᒪᓗ ᐊᑐᖅᑕᐅᓗᑎᒃ ᒪᓕᒋᐊᓖᑦ ᐊᐅᓚᑦᓯᔾᔪᑎᓄᑦ. 

ᑐᙵᕕᒃᑯᑦ ᐊᔪᙱᔾᔪᑎᓕᓐᓄᑦ ᐅᖃᐅᓯᑦᓴᖏᑦ NIRB ᓇᓗᓇᐃᖅᓯᒪᔭᖏᑦ ᐊᓯᔾᔨᕈᑏᑦ ᑎᑎᕋᕆᐊᙵᐅᑎᓄᑦ 

ᒪᓕᒋᐊᓕᓐᓄᑦ ᐊᐅᓚᑦᓯᔾᔪᑎᓄᓪᓗ 

ᐃᓚᖓ I  

ᐊᐅᓚᓂᐅᔪᑦ ᐱᓇᓱᐊᒐᑦᓴᓪᓗᐊᑕᑦ ᑲᑎᒪᔨᓄᑦ 

• ᑐᙵᕕᒃᑯᑦ NIRB−ᑯᓐᓂᒃ ᐃᓚᓕᐅᔾᔨᖁᔨᕗᑦ ᐃᓛᒃᑯᑦ 15 ᓄᓇᕗᑦ ᐊᖏᕈᑎᖏᓐᓂ ᑎᑎᕋᖅᓯᒪᔪᓄᑦ 

ᐃᓛᒃᑰᖓᓂᕐᓄᑦ ᐊᑦᑐᐊᔪᓄᑦ ᐊᐅᓚᓂᖏᓐᓄᑦ ᑲᑎᒪᔩᑦ ᐃᓕᓴᖅᓯᒍᑎᒃᓴᑦ NIRB ᐱᓕᕆᐊᖏᓐᓂᒃ 

ᐱᓕᕆᐊᑦᓴᖏᓐᓂᓪᓗ ᑕᕆᐅᕐᒨᖓᔪᓂ, ᐊᒻᒪᓗ ᐃᓚᖏᓐᓂ ᑎᑭᐅᑎᓯᒪᔪᑦ ᓯᓚᑖᓄᑦ ᑕᕆᐅᕐᓄᑦ ᒪᓕᓪᓗᒋᑦ 

ᓄᓇᕗᑦ ᐊᖏᕈᑎᖏᑦ. 

 

ᐃᓚᖓ II−ᒥᒃ VI−ᒧᑦ 

ᑐᑭᖏᑦ 

• ᓄᓇᓕᓐᓂ ᑭᒡᒐᖅᑐᐃᔪᑦ − ᑐᙵᕕᒃᑯᑦ ᐊᖏᖃᑎᓖᑦ ᓯᕗᓪᓕᖅᐹᖓᓂ ᑎᑎᕋᖅᓯᒪᓂᖓ ᑐᑭᖓᓄᑦ 

ᓇᓗᓇᐃᖅᓯᔪᖅ ᐅᖃᐅᓯᖅᑕᖓᓂᒃ “ᓄᓇᓕᓐᓂ ᑭᒡᒐᖅᑐᐃᔪᑦ”: 

ᑐᑭᖓ ᑭᒡᒐᖅᑐᐃᔪᑦ ᐊᑦᑐᖅᑕᐅᓂᐅᓴᔪᓂ ᓄᓇᓕᓐᓂ (ᐃᓚᒋᔭᐅᔪᓐᓇᖅᑐᑦ ᓄᓇᓖᑦ ᓄᓇᕗᒻᒦᑦᑐᑦ 

ᓯᓚᑖᓂᓗ) ᐊᖏᕈᑕᐅᔪᖅ ᐃᓚᒋᔭᐅᓂᐊᕐᓂᕐᒧᑦ ᑲᑎᒪᔩᑦ ᐊᐅᓚᓂᖏᓐᓄᑦ. 

ᑐᒡᓕᐊᓂ ᑎᑎᕋᖅᓯᒪᓂᖓ ᐱᒋᐊᖅᓯᒪᔪᖅ “[ᐃ]ᒪᐃᖃᑦᓲᖑᒻᒪᑦ” ᓇᓗᓇᐃᕈᑎ ᖃᓄᖅ ᓄᓇᓖᑦ ᑭᒡᒐᖅᑐᐃᔨᖏᑦ 

ᓂᕈᐊᖅᑕᐅᖃᑦᑕᕈᓯᖏᓐᓂᒃ ᐃᓚᖓᒍᑦ ᑕᑯᓗᒍ ᐅᖃᐅᓯᖅᑕᖓ ᓄᓇᓖᑦ ᑭᒡᒐᖅᑐᐃᔩᑦ ᑐᑭᖓ. ᖃᓄᖅ 

ᓄᓇᓖᑦ ᑭᒡᒐᖅᑐᐃᔨᖏᑦ ᐊᓯᔾᔨᑲᑕᖃᑦᑕᖅᓯᒪᓂᖏᓐᓂᒃ ᐊᕕᑦᑐᖅᓯᒪᓂᒃᑯᓪᓗ. ᑐᙵᕕᒃᑯᑦ ᐊᑐᓕᖁᔨᔾᔪᑎᖓ 

ᐊᑐᖅᑕᐅᖃᑦᑕᕈᓯᖃᕐᓗᓂ ᓂᕈᐊᖅᓯᓂᕐᒥᒃ ᓄᓇᓖᑦ ᑭᒡᒐᖅᑐᐃᔨᖏᓐᓂᒃ ᐋᖅᑭᑦᑕᐅᓗᓂ ᑐᓴᕆᐊᕈᑕᐅᓗᓂ 

ᓄᓇᓖᑦ ᑲᑐᔾᔨᖃᑎᒌᖏᓐᓂᒃ, ᓲᕐᓗ HTO−ᓂᒃ ᐊᒻᒪᓗ ᕼᐊᒻᓚᓂᒃ, ᐊᒻᒪᓗ RIA−ᓂᒃ ᐃᓚᖏᓐᓄᑦ 

ᐃᑲᔪᕐᓂᖃᖅᓯᒪᔪᖅ NIRB−ᑯᓐᓂᒃ ᑖᑦᓱᒧᖓ ᐊᐅᓚᓂᐅᔪᒧᑦ ᐊᒻᒪᓗ ᑖᓐᓇ ᐊᐅᓚᓂᐅᔪᖅ ᓇᓗᓇᐃᖅᑕᐅᓗᓂ 

NIRB ᐊᔪᙱᔾᔪᑎᓕᓐᓄᑦ ᑐᑭᒧᐊᒍᑎᒃᓴᓂ ᑎᑎᕋᖅᓯᒪᔪᓂ. 

• ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ − ᑐᙵᕕᒃᑯᓐᓂ ᐊᓯᔾᔨᕋᔭᖁᔭᐅᔪᑦ (ᐃᓚᒋᐊᕈᑕᐅᖁᔭᐅᔪᑦ 

ᐊᐅᐸᖅᑐᑦ ᑎᑎᕋᖅᓯᒪᓂᖏᑦ ᐲᔭᖅᑕᐅᖁᔭᐅᔪᑦ ᑎᑎᖅᑕᐅᓯᒪᓪᓗᑎᒃ ᕿᑎᖏᑎᒍᑦ) ᑐᑭᖓᓄᑦ 

“ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ” ᓇᓕᖅᑯᑦᓯᓯᒪᑦᓯᐊᖁᓪᓗᒋᑦ ᑐᑭᖏᑦ ᓄᓇᕗᑦ ᐊᖏᕈᑎᓂᒃ. 

 

a) ᓄᓇᕗᑦ ᑐᙵᕕᒃ ᑎᒥᖓ; 

b) ᐊᐅᓚᓂᖏᓐᓅᖓᔪᓂ ᐊᖏᕈᑎᓂ ᐅᕝᕙᓘᓐᓃᑦ ᒪᓕᒐᑦᓴᖏᓐᓂ NuPPA, ᑖᒃᑯᐊ ᓇᓕᑐᐃᓐᓇᖏᑦ 

ᑲᑐᔾᔨᖃᑎᒌᑦ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪᓂ ᑭᒃᑯᑐᐃᓐᓇᕐᓄᑦ, ᑲᒪᒋᔭᐅᔪᑦ ᑐᙵᕕᒃᑯᓐᓂᒃ 

ᐊᕕᑦᑐᖅᓯᒪᓂᖓᒍᑦ ᐃᓛᖓ 39.1.3 ᐊᖏᕈᑎᓂ, ᐱᓕᕆᔨᒋᔭᐅᔪᑦ ᐊᐅᓚᓂᖓᓄᑦ ᐊᐅᓚᑦᓯᓂᕐᒥᒃ 

ᓄᑭᒋᔭᐅᔪᓂᒃ ᐅᕝᕙᓘᓐᓃᑦ ᐊᐅᓚᓂᐅᔪᓂᒃ ᐱᓕᕆᐊᑦᓴᓕᓐᓄᑦ ᐊᐅᓚᓂᐅᔪᓄᓪᓘᓐᓃᑦ ᑲᒪᒋᔭᐅᔪᒧᑦ 

ᑎᑎᕋᖅᓯᒪᓂᖓᒍᑦ ᐊᖏᕈᑎᓂ; ᐅᕝᕙᓘᓐᓃᑦ 

c) ᐃᓄᐃᑦ ᓄᓇᖁᑎᖏᓐᓅᖓᔪᑦ ᑕᒪᒃᑯᓇᓂ ᓇᓕᒧᖏᓐᓂᒃ ᐊᑐᕐᓂᕐᒧᑦ ᐃᓐᓃᓯᒪᓂᕐᒧᓪᓗ, ᑯᐊᐳᕇᓴᓐ 

ᑕᐃᔭᐅᓲᖑᒻᒥᔪᑦ ᒪᑭᕕᒃ ᓴᖅᑭᖅᑕᐅᓯᒪᔪᑦ ᐱᖁᔭᒃᑯᑦ ᒪᑭᕕᒃ ᑯᐊᐳᕇᓴᒃᑯᓐᓅᖓᔪᓂ, R.S.Q., c. S-18.1, 

ᑭᒡᒐᖅᑐᐃᓄᐃᑦ ᐃᓄᓐᓂᒃ ᑯᐸᐃᒃ ᑕᕐᕋᖓᓂ, ᑲᑐᔾᔨᖃᑎᖃᕐᓗᑎᒃ ᑐᙵᕕᒃᑯᓐᓂᒃ ᐅᕝᕙᓘᓐᓃᑦ 

ᑲᑐᔾᔨᖃᑎᒌᓂᒃ ᓇᓗᓇᐃᖅᑕᐅᓯᒪᔪᑦ ᓇᓗᓇᐃᖅᑕᐅᓯᒪᓂᖓᒍᑦ ᑎᑎᕋᖅᓯᒪᓂᖓᓂ (b). 

• ᐃᓐᓇᐃᑦ – ᑐᑭᖓ ᐃᓐᓇᐃᑦ ᐃᓕᓴᕆᔭᐅᒋᐊᓕᒃ ᖃᐅᔨᒪᔪᕐᔪᐊᖑᓂᖏᓐᓂᒃ. 

 

• ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ − ᑐᙵᕕᒃᑯᑦ ᐃᓱᒫᓘᑎᖃᖃᓯᐅᑎᔪᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᓂᒃ 

ᑐᑭᓕᐊᖑᓯᒪᓂᖓᓄᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ ᐊᑦᑐᐊᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ (IQ) 

ᐊᒻᒪᓗ ᓇᓗᓕᕈᑕᐅᓂᐅᓴᖃᑦᑕᕐᓂᖓᓂᒃ ᐊᒻᒪᓗ ᐃᑲᔪᖅᓱᐃᕗᑦ ᐋᖅᑭᒍᒪᔭᖓᓂᒃ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ NIRB-ᑯᑦ ᐊᐅᓚᑦᓯᖁᓪᓗᒋᑦ ᐋᔨᕋᖃᑎᖃᕐᓂᕐᒥᒃ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ 

ᑐᑭᓯᓇᖅᓯᑎᑕᐅᒍᑎᑦᓴᖓᓂᒃ ᐊᑐᑦᓯᐊᖃᑦᑕᓂᕐᒧᑦ ᒪᓕᒋᐊᓕᖏᓂᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ 

ᐊᒻᒪᓗ ᐊᓯᔾᔨᖅᑕᐅᒋᐊᖃᕐᒪᖔᑕ ᑎᑎᕋᕆᐊᙵᐅᑎᓃᑦᑐᑦ ᒪᓕᒋᐊᓖᑦ ᐊᐅᓚᑕᐅᓂᖏᓐᓄᑦ.  

 

• ᓇᐅᑦᓯᖅᑑᑎᑦ − ᑐᙵᕕᒃᑯᑦ ᐊᑐᓕᖁᔨᔾᔪᑎᖓ ᑐᑭᖓᓄᑦ ᓇᐅᑦᓯᖅᑑᑎᑦ ᐊᕙᖕᒧᓕᖓᓕᖅᑕᐅᒋᐊᕐᓗᑎᒃ 

ᑕᑯᒋᐊᕈᑎᓂᒃ ᐃᓚᓕᐅᔾᔭᐅᓯᒪᒋᐊᓕᓐᓂᒃ ᓇᐅᑦᓯᖅᑑᑎᓄᑦ ᐃᓚᖓᓃᑦᑐᓄᑦ 12.7.3 ᓄᓇᕗᑦ ᐊᖏᕈᑎᓂ 

ᓇᓕᖅᑯᑦᓯᓯᒪᑦᓯᐊᓂᖅᓴᐅᖁᓪᓗᒍ ᑕᑯᓐᓇᕈᑕᐅᔪᓐᓇᖅᑐᒥᒃ ᓇᐅᑦᓯᖅᑑᑎᓄᑦ. 

 

• ᐱᓇᓱᐊᖃᑕᐅᔪᑦ − ᑐᙵᕕᒃᑯᑦ ᐃᓱᒫᓘᑎᖃᖃᓯᐅᑎᔪᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᓂᒃ 

ᑭᒃᑯᑐᐃᓐᓇᕐᓂᒃ ᑐᑭᖃᕐᓗᓂ “ᐱᓇᓱᐊᖃᑕᐅᔪᑦ” ᓇᓗᓕᕈᑕᐅᓯᒪᒻᒪᑦ ᐃᓚᒋᔭᐅᔪᑦ ᑭᒃᑯᑐᐃᓐᓇᐃᑦ 

ᓇᓕᒧᒋᖕᒪᖔᒍ ᓴᐳᓐᓂᐊᖅᑏᑦ ᒪᓕᒐᑦᓴᓄᑦ ᐊᐅᓚᑦᓯᔾᔪᑎᓂ. 

 

ᒪᓕᒐᑦᓴᖅ 6  

• ᑐᑭᓪᓗᐊᑕᖏᑦ ᐋᖅᑭᒋᐊᖅᑕᐅᔪᓐᓇᖅᑐᑦ ᓇᓗᓇᐃᖅᓯᒪᓗᐊᙱᑦᑐᓪᓗ NIRB ᐊᐅᓚᑕᖏᓐᓄᑦ ᑲᓲᒪᓂᖏᑦ 

ᑐᑦᓯᕋᐅᑎᓄᑦ ᑐᙵᕕᖏᓐᓄᑦ ᐋᖅᑭᒋᐊᖅᓯᖃᑦᑕᕈᒪᐅᔪᒧᑦ ᐊᐅᓚᑦᓯᔾᔪᑕᐅᑦᓯᐊᕈᓐᓇᑐᓪᓗ ᐃᓚᖓ 12.2.24 

ᓄᓇᕗᑦ ᐊᖏᕈᑎᓂ. ᐱᓇᓱᐊᒐᑦᓴᑦ ᐋᖅᑭᒋᐊᕈᓐᓇᖅᑐᑦ ᓇᓗᓇᐃᖅᓯᒪᓗᐊᖏᑦᑐᓪᓗ ᐊᐅᓚᓂᐅᔪᓄᑦ 

ᐃᑲᔫᑎᓗᑎᒃ ᐃᓄᐃᑦ ᐃᓚᒋᔭᐅᖁᓪᓗᒋᑦ ᑲᒪᖃᑕᐅᓗᑎᓪᓗ NIRB ᐃᓱᒪᓕᐅᕈᑎᖏᓐᓄᑦ ᐊᔪᕐᓇᖏᓐᓂᖓᒍᑦ. 

ᐃᓛᒃ ᒪᓕᒐᑦᓴᖅ 33 ᐋᖅᑭᒍᑕᐅᓯᒪᒻᒪᑦ ᑖᒃᑯᓄᖓ ᑐᑭᖏᓐᓄᑦ, ᑐᙵᕕᒃᑯᑦ ᐊᑐᓕᖁᔨᔾᔪᑎᖓ ᒪᓕᒐᑦᓴᓂ 

ᐋᖅᑭᑦᑕᐅᑉᐸᑦ ᑐᙵᕕᐅᔪᓂ ᐋᖅᑭᒋᐊᕈᑎᑦᓴᓄᑦ ᐊᐅᓚᑦᓯᔾᔪᑎᓄᓪᓗ ᓈᖕᒪᓈᖅᓯᒪᓗᑎᒃ ᐊᑕᐅᑦᓯᒃᑯᑦ 

ᐃᓗᓕᖏᓐᓄᑦ ᐋᖅᑭᒋᐊᖅᑕᐅᓯᒪᔪᓐᓇᕐᓗᑎᒃ ᐊᐅᓚᓂᐅᔪᓪᓗ ᓈᖕᒪᓈᖅᑕᐅᓯᒪᓗᑎᒃ ᓴᖅᑭᖅᑕᐅᖁᓪᓗᒋᑦ 

ᓇᓗᓇᐃᕆᐊᒃᑲᓐᓂᕈᑕᐅᓗᓂ ᐱᖕᒪᕆᐅᓂᖏᓐᓂᒃ ᑖᒃᑯᐊ ᐃᓗᓕᖏᑦ ᓄᓇᕗᑦᒨᖓᔪᓂ. ᑖᓐᓇ ᐱᔾᔪᑕᐅᓪᓗᓂ, 

ᑐᙵᕕᒃᑯᑦ ᐊᑐᓕᖁᔨᔾᔪᑎᓖᑦ ᐅᑯᓂᖓ ᐋᖅᑭᒋᐊᕈᑎᓂᒃ ᐊᐅᐸᖅᑐᒥᒃ ᑎᑎᕋᖅᓯᒪᔪᓂᒃ ᒪᓕᒐᑦᓴᒧᑦ 6:  

ᒪᓕᑦᓯᒪᓗᑎᒃ ᓄᓇᕗᑦ ᐊᖏᕈᑎᖏᑦ, NuPPAA ᐊᒻᒪᓗ ᐊᕙᖕᒧᓕᖓᔪᑦ ᐊᑐᖅᑕᐅᔪᑦᓴᒫᑦ ᑐᙵᕕᐅᔪᑦ 

ᐋᖅᑭᒋᐊᕈᑎᑦᓴᒧᑦ ᐊᐅᓚᓂᐅᔪᓄᓪᓗ ᓈᖕᒪᖁᓪᓗᒋᑦ, ᐊᒻᒪᓗ ᐅᖃᐅᓯᐅᒃᑲᓂᕐᓂᖓ ᐋᖅᑭᒋᐊᕈᓐᓇᕐᓗᓂ 

ᐊᒻᒪᓗ ᓇᓗᓇᐃᖅᓯᒪᑐᐃᓐᓇᕐᓗᓂ, ᑲᑎᒪᔩᑦ ᐃᓱᒪᖅᓱᕐᓗᑎᒃ ᑐᑭᓕᐅᕆᓗᑎᒃ ᑖᒃᑯᓂᖓ ᒪᓕᒐᑦᓴᓂᒃ 

ᓴᖅᑭᕈᑕᐅᔪᓐᓇᖅᑐᓂᒃ ᐋᖅᑭᑦᓯᒪᓂᖏᓐᓄᑦ, ᓱᑲᓐᓂᖅᓴᐅᓗᑎᒃ ᐊᒻᒪᓗ ᓈᖕᒪᓂᖅᓴᐅᓗᑎᒃ 

ᐃᓱᒪᑦᓴᖅᓯᐅᕈᑎᑦᓴᑦ ᐊᐅᓚᑦᓯᐊᕈᑎᒃᓴᓄᑦ ᓵᖓᓂ ᑲᑎᒪᔩᑦ.   

ᒪᓕᒐᑦᓴᖅ 9  

• ᑐᙵᕕᒃᑯᑦ ᖁᔭᓕᔪᑦ ᑲᑎᒪᔩᑦ ᐱᔪᒐᕆᔭᖏᑦ ᐋᖅᑭᒋᐊᕆᕕᖃᕈᓐᓇᕐᓗᑎᒃ ᖃᖓ ᐱᔾᔪᑕᐅᔪᑦ ᑐᓂᔭᐅᑉᐸᑕ 

ᑲᑎᒪᔩᑦ ᖃᐅᔨᒃᑲᐃᓗᑎᒃ ᐱᓇᓱᐊᖃᑕᐅᔪᓂᒃ ᐃᓱᒪᓕᐅᕈᑎᒥᒃ ᑕᕝᕙᙶᖃᑕᐅᔪᒥᒃ ᐅᕝᕙᓘᓐᓃᑦ 

ᐊᔾᔨᒌᙱᑦᑐᓂᒃ ᒪᓕᒐᑦᓴᓂᒃ ᐅᕝᕙᓘᓐᓃᑦ ᐊᐅᓚᑦᓯᔾᔪᑎᓄᑦ ᐊᑐᐊᕋᑦᓴᓂᒃ. ᑭᓯᐊᓂᓕ, ᑐᙵᕕᒃᑯᑦ 

ᑕᑯᓐᓇᒐᖓᒍᑦ ᖃᐅᔨᒋᐊᕐᕕᑦᓴᖃᑦᓯᐊᖏᓗᐊᕐᓂᖅ ᒪᓕᒐᑦᓴᓕᐊᖑᓯᒪᔪᓂᒃ ᐱᔾᔪᑎᓂᒃ ᒪᓕᒐᑦᓴᖅ 9−ᓂ 

ᖃᐅᔨᒃᑲᐃᒍᑕᐅᕗᖅ ᑲᑎᒪᔩᑦ ᐃᓱᒪᑦᓴᖅᓯᐅᕈᑎᖃᙱᑐᐃᓐᓇᕆᐊᖃᕐᓂᖏᓐᓂᒃ ᑐᓂᓯᒋᐊᖃᕐᓂᕐᒥᒃ ᐱᔾᔪᑎᓂᒃ 

ᐃᓱᒪᓕᐅᕈᑎᒥᓄᑦ. ᑐᓴᖅᑎᑦᓯᔾᔪᑕᐅᓯᒪᔪᓂ NIRB-ᑯᓐᓂᒃ ᐄᑉᕈ 28, 2023 ᑲᑎᒪᔾᔪᑎᖃᖅᑎᓪᓗᒋᑦ 

ᑎᑎᕋᕆᐊᙵᐅᑎᓂᒃ ᒪᓕᒐᑦᓴᑦ ᐊᐅᓚᑦᓯᔾᔪᑎᓄᑦ, ᑕᐃᒪᐃᓕᐅᕈᒪᓂᖃᖅᑑᔮᖅᓯᒪᖏᑦᑐᑦ ᑲᑎᒪᔩᑦ. ᑕᐃᒫᒃ 

ᐱᔾᔪᑕᐅᓪᓗᓂ, ᑐᙵᕕᒃᑯᑦ ᐊᑕᑐᓕᖁᔨᔾᔪᑎᖓ ᒪᓕᒐᑦᓴᖅ 9 ᐋᖅᑭᒋᐊᖅᑕᐅᖁᓪᓗᒍ ᖃᐅᔨᒋᐊᕐᕕᑦᓴᓂᒃ 

ᐃᓱᒪᑦᓴᖅᓯᐅᑲᓐᓂᕈᑎᑦᓴᓄᑦ ᑐᓂᓯᓗᑎᒃ ᐱᔾᔪᑎᖏᓐᓂᒃ ᐅᑯᑎᒎᓇ: 

 

ᑲᑎᒪᓂᐅᔪᓂ ᑲᑎᒪᔩᑦ ᑐᓂᓯᑉᐸᑕ ᑖᒃᑯᓄᙵᖓᔪᓂᒃ ᐅᕝᕙᓘᓐᓃᑦ ᐊᔾᔨᒋᙱᑕᖏᓐᓂᒃ ᒪᓕᒐᑦᓴᓂᒃ, 

ᑲᑎᒪᔨᓄᑦ ᑎᓕᓯᔾᔪᑕᐅᔪᓂᒃ, ᐊᐅᓚᑦᓯᓂᕐᒧᑦ ᑐᑭᒧᐊᒍᑎᑦᓴᓂᒃ ᐅᕝᕙᓘᓐᓃᑦ ᐊᓯᓕᒫᖏᑎᑎᒍᑦ 

ᐊᐅᓚᓂᐅᔪᒧᑦ ᐊᑐᐊᕋᑦᓴᓂᒃ, ᑲᑎᒪᔩᑦ ᖃᐅᔨᒃᑲᐃᒋᐊᓖᑦ ᐱᓇᓱᐊᖃᑕᐅᔪᓕᒫᓂᒃ ᐊᒻᒪᓗ 

ᑭᒃᑯᑐᐃᓐᓇᕐᓂᒃ ᕿᓚᒥᐅᓂᖅᐹᒃᑯᑦ ᖃᐅᔨᒃᑲᐃᒍᓐᓇᖅᓯᑐᐊᕈᑎᒃ ᐊᓯᔾᔨᕐᓂᐅᔪᓂᒃ. ᖃᐅᔨᒃᑲᐃᔾᔪᑎᑦ 

ᑐᓂᔭᐅᒋᐊᓖᑦ ᑕᒪᐅᓇ, ᑲᑎᒪᔩᑦ ᐃᓱᒪᒋᔭᖓᒍᑦ, ᓈᖕᒪᓂᖅᐸᐅᔪᒃᑯᑦ ᖃᓄᐃᓕᖓᓂᖓᒍᑦ, 

ᐱᔭᕆᐊᖃᖅᑎᑕᐅᓂᖏᑎᒍᑦ ᐋᖅᑭᒋᐊᕈᑕᐅᔪᓄᑦ ᐊᐅᓚᑦᓯᔾᔪᑎᓄᓪᓗ ᓈᖕᒪᑐᒃᑯᑦ ᓴᖅᑭᔮᖅᑐᑯᓪᓗ ᐊᒻᒪᓗ 

ᐋᖅᑭᒍᑕᐅᔪᖅ ᑎᑎᕋᖅᓯᒪᒋᐊᓕᒃ ᐅᖃᐅᓯᒃᑯᓘᓐᓃᑦ ᐱᔭᕆᐊᖃᕐᓂᖓᒍᑦ. 

 

ᒪᓕᒐᑦᓴᖅ 19 

• ᒪᓕᓪᓗᒋᑦ ᑐᙵᕕᒃᑯᑦ ᐅᖃᐅᓯᖏᑦ ᐊᑐᓕᖁᔨᔾᔪᑎᖏᓪᓗ ᒪᓕᒐᑦᓴᒧᑦ 9, ᑐᙵᕕᒃᑯᑦ ᐊᑐᓕᖁᔨᔪᑦ ᑕᒪᐃᓐᓄᑦ 

ᖃᓄᐃᓐᓂᐅᔪᓄᑦ ᑲᑎᒪᔩᑦ ᖃᐅᔨᒃᑲᐃᓂᖏᓐᓄᑦ ᐃᓱᒪᓕᐅᕈᑕᐅᔪᒥᒃ ᐅᕝᕙᓘᓐᓃᑦ ᑐᓂᓯᑉᐸᑕ ᑎᑎᕋᖅᓯᒪᔪᓂᒃ 

ᖃᐅᔨᒃᑲᐃᔾᔪᑎᓂᒃ ᐃᓱᒪᓕᐅᕈᑕᐅᔪᒧᑦ ᓇᓗᓇᐃᖅᓯᒪᔪᒥ ᒪᓕᒐᑦᓴᖅ 19, ᑲᑎᒪᔩᑦ ᓇᓗᓇᐃᖅᓯᑦᓯᐊᕆᐊᓖ 

ᖃᐅᔨᒋᐊᕈᑎᑦᓴᒥᒃ ᐱᔾᔪᑕᐅᔪᓂᒃ ᐃᓗᓕᖏᓐᓃᑦᑐᓂ ᐊᕙᖕᒧᓕᖓᔪᒥᒃ ᐊᑐᕆᐊᓕᒻᒥᒃ ᑐᙵᕕᒋᔭᐅᔪᓂᒃ 

ᐋᖅᑭᒋᐊᖅᑕᐅᔪᒧᑦ ᐊᒻᒪᓗ ᐊᐅᓚᑦᓯᔾᔪᑎᓄᑦ ᓈᖕᒪᑦᓯᐊᖅᑐᒃᑯᑦ. ᑕᕝᕗᖓ, ᑐᙵᕕᒃᑯᑦ ᐊᑐᓕᖁᔨᔾᔪᑎᓖᑦ 

ᐅᑯᓂᖓ ᐋᖅᑭᒋᐊᕈᑎᓂᒃ ᐊᐅᐸᖅᑐᒥᒃ ᑎᑎᕋᖅᓯᒪᔪᓂᒃ ᒪᓕᒐᑦᓴᖅ 19-ᒧᑦ:  

 

…ᑲᑎᒪᔩᑦ ᕿᐱᓗᑉᐸᑕ ᑲᒪᓂᕐᒥᒃ ᑎᑎᕋᖅᓯᒪᔪᓂᒃ ᑕᕝᕘᓇ ᒪᓕᒐᑦᓴᒃᑯᑦ, ᑲᑎᒪᔩᑦ ᑎᑎᕋᖅᓯᒪᔪᒃᑯᑦ 

ᖃᐅᔨᒃᑲᐃᓂᐊᖅᑐᑦ ᑲᑎᒪᔨᓄᑦ ᐃᓱᒪᓕᐅᕈᑕᐅᔪᒥᒃ ᕿᐱᓗᓐᓂᕐᒧᑦ ᑲᒪᒋᔭᖃᕐᓂᕐᒥᒃ ᐱᓇᓱᐊᖃᑕᐅᔪᒧᑦ 

ᑐᓂᓯᓚᐅᖅᑐᒧᑦ ᑖᒃᑯᓂᖓ ᑎᑎᕋᖅᓯᒪᔪᓂᒃ. ᑐᓂᓯᓗᑎᒃ ᑎᑎᕋᖅᓯᒪᔪᓂᒃ ᖃᐅᔨᒃᑲᐃᔾᔪᑎᓂᒃ, ᑲᑎᒪᔩᑦ 

ᐋᖅᑭᑦᓯᒪᔭᒥᓂᒃ ᐃᓱᒪᒋᔭᐅᔪᒥᒃ ᐊᕙᖕᒧᑦ ᐊᑐᖅᑕᐅᓂᐊᖅᑐᒥᒃ ᐋᖅᑭᒋᐊᖅᓯᔾᔪᑎᒧᑦ ᐊᐅᓚᓂᐅᔪᓄᓪᓗ 

ᓈᖕᒪᑦᑐᒥᒃ ᑐᓂᓯᓂᐊᖅᑐᑦ ᐱᔾᔪᑎᒥᓂᒃ ᐱᔭᕆᐊᖃᕐᓂᕐᒥᒍᑦ ᕿᐱᓘᑎᒥᓂᒃ ᑲᒪᓂᕐᒥᒃ ᑎᑎᕋᖅᓯᒪᔪᓂᒃ. 

ᒪᓕᒐᑦᓴᖅ 34:  

• ᑐᙵᕕᒃᑯᑦ ᖁᕕᐊᒋᔭᓖᑦ ᐄᑉᕈ 28, 2023-ᒥ ᑲᑎᒪᓂᕐᒥᓂ ᑎᑎᕋᕆᐊᙵᐅᑎᓄᑦ ᒪᓕᒋᐊᓕᓐᓄᑦ 

ᐊᐅᓚᑦᓯᔾᔪᑎᓄᑦ NIRB ᓇᓗᓇᐃᕈᓐᓇᓚᐅᖅᑕᖏᓐᓂᒃ ᐋᖅᑭᒋᐊᕆᓛᕐᓂᕐᒥᒃ ᒪᓕᒐᑦᓴᖅ 34 ᐃᓚᓕᐅᔾᔨᓂᕐᒥᒃ 

ᐅᔾᔨᕈᓱᒋᐊᕈᑎᑦᓴᓂᒃ ᑐᙵᕕᒋᔭᐅᔪᓂᒃ ᓇᓗᓇᐃᖅᓯᒪᔪᒃᑯᑦ ᑎᑎᕋᖅᓯᒪᔪᓂ “NIRB ᑎᑎᕋᕆᐊᙵᐅᑎᑦ ROP 

(ᓅᕙᐃᒻᕙ 2018 ᑎᑎᕋᖅᑕᒥᓃᑦ): ᓇᐃᓈᖅᓯᒪᔪᑦ ᑎᑎᕋᖅᓯᒪᔪᑦ ᐅᖃᐅᓯᑦᓴᑦ ᐊᒻᒪᓗ ᑲᑎᒪᔩᑦ ᑭᒡᒍᑎᖏᑦ”, 

ᑐᓂᔭᐅᓚᐅᖅᑐᑦ ᑐᙵᕕᒃᑯᓐᓂᒃ, ᐊᑐᖅᑕᐅᑎᑦᓯᓂᖅ ᐅᔾᔨᕆᔭᐅᔾᔪᑎᑦᓴᓄᑦ ᑐᙵᕕᖏᑦ ᐱᖕᒪᕆᐅᕗᑦ NIRB 

ᐊᐅᓚᓂᖏᓐᓄᑦ ᐊᒻᒪᓗ ᑐᑦᓯᕋᖅᑐᖅ ᓱᖅᑯᐃᖅᓯᑎᑦᓯᒋᐊᓕᒃ ᓱᕋᐃᓇᔭᕐᓂᖓ ᐊᕙᑎᒥᒃ ᐊᑦᑐᐃᓂᖃᕐᓂᖓ 

ᐃᑯᓪᓚᖅᓯᒪᑎᑕᐅᔪᓐᓇᕆᐊᖓ ᐅᕝᕙᓘᓐᓃᑦ ᑭᐳᑦᑎᑕᐅᓯᒪᓗᓂ. 

 

ᒪᓕᒐᑦᓴᑦ 37−ᒥᒃ 39−ᒧᑦ: 

• ᑐᙵᕕᒃᑯᑦ ᖁᔭᓕᔪᑦ ᐱᓇᓱᐊᕐᓂᖏᓐᓂᒃ NIRB ᐊᐅᓚᑦᓯᓂᕐᒥᒃ ᑲᑎᖅᓱᐃᓗᑎᒃ ᖃᐅᔨᒪᓂᖏᓐᓂᒃ ᐃᓐᓇᐃᑦ 

ᐊᒻᒪᓗ ᐊᓯᖏᑦ ᓄᓇᓕᓐᓂ ᐃᓄᖏᑦ ᐊᖅᑯᑕᐅᓗᓂ ᒪᓕᒐᑦᓴᖅ 39 ᐊᔪᙱᔾᔪᑎᖃᕆᐊᑐᙱᑎᑦᓯᓂᕐᒧᑦ 

ᖃᐅᔨᒪᔪᕐᔪᐊᑐᑦ. ᑭᓯᐊᓂᓕ, ᓇᓖᕌᕈᑎᑦᓴᖅ ᐊᔪᙱᔾᔪᑎᑖᖅᑎᑦᓯᓂᕐᒥᒃ ᐃᓐᓇᕐᓂᒃ ᖃᐅᔨᒪᔪᕐᔪᐊᖑᓂᖏᓐᓄᑦ 

ᒪᓕᒐᑦᓴᖅ 37-ᑯᑦ ᓴᖅᑮᒍᑕᐅᖏᑦᑐᖅ ᐊᐱᖅᑯᑎᒥᒃ ᑐᓴᕈᑎ ᓱᖅᑯᐃᖅᓯᒍᑎᓗ ᑐᓂᔭᐅᓯᒪᔪᖅ ᐃᓐᓇᕐᓂᒃ 

ᐊᔪᙱᔾᔪᑎᑖᖅᓯᒪᔪᑐᑦ ᖃᐅᔨᒪᔪᕐᔪᐊᖑᓂᕐᒧᑦ ᓄᑭᑖᖅᑎᑕᐅᓯᒪᓂᖅᓴᐅᓂᐊᖅᑐᑦ ᑕᑯᓐᓇᕐᓗᒋᑦ ᑕᐃᒃᑯᐊ 

ᐊᔪᙱᔾᔪᑎᑖᖅᓯᒪᙱᑦᑐᑦ ᖃᐅᔨᒪᔪᕐᔪᐊᑐᑦ. ᐊᓪᓛᑦ NIRB−ᑯᑦ ᐃᓚᓕᐅᔾᔨᒐᓗᐊᖅᐸᑕ ᓴᖅᑭᐅᒪᑦᓯᐊᖅᑐᒥᒃ 

ᑎᑎᕋᖅᓯᒪᔪᒥᒃ ᒪᓕᒋᐊᓕᓐᓄᑦ ᐊᐅᓚᑦᓯᔾᔪᑎᓂ ᐅᖃᖅᓯᒪᔪᓂᒃ ᖃᐅᔨᒪᓂᐅᔪᑦ ᓄᐊᑕᐅᓯᒪᔪᑦ ᐃᓐᓇᕐᓂᒃ 

ᐊᔪᙱᔾᔪᑎᖃᙱᑦᑐᓂᒃ ᖃᐅᔨᒪᔪᕐᔪᐊᑐᑦ ᑐᓂᔭᐅᔾᔮᖏᑦᑐᑦ ᓄᑭᖃᙱᓂᖅᓴᐅᓂᕐᒥᒃ ᑲᑎᒪᔨᓄᑦ, 

ᐊᔾᔨᐅᑎᑕᐅᓂᖓ ᓇᖕᒥᓂᖅ ᓴᖅᑮᒍᑕᐅᖏᓐᓇᓂᐊᖅᑐᖅ ᐊᐱᖅᑯᑎᓂᒃ ᐊᒻᒪᓗ ᐊᐳᖅᑕᕈᑕᐅᓕᕐᓗᓂ ᐃᓄᐃᑦ 

ᐃᓚᒋᔭᐅᓂᖏᓐᓄᑦ. 

 

ᐃᓐᓇᐃᑦ ᐃᓕᓴᕆᔭᐅᓯᒪᔪᑦ ᖃᐅᔨᒪᔪᕐᔪᐊᖑᓂᕐᒧᑦ ᓄᓇᒥᖕᓂᒃ ᐊᒻᒪᓗ ᖃᐅᔨᒪᔪᕐᔪᐊᖑᓂᖏᓐᓂ NIRB−ᑯᑦ 

ᓇᓗᓇᐃᑲᐅᑎᒋᓯᒪᒋᐊᓕᖏᑦ ᑲᑎᒪᓂᕐᒥᓂ. ᐃᓚᒋᐊᕈᑕᐅᔪᖅ ᓇᓗᓇᐃᖅᓯᒪᔾᔪᑎ ᐊᔪᙱᔾᔪᑎᑖᖅᑎᑦᓯᓂᕐᒧᑦ 

ᐃᓐᓇᕐᓂᒃ ᖃᐅᔨᒪᔪᕐᔪᐊᑐᑦ ᓴᖅᑮᔪᖅ ᐊᔾᔨᐅᖏᑎᑕᐅᒋᐊᖃᖏᓐᓂᖏᓐᓂ ᐃᓐᓇᐃᑦ ᑐᙵᕕᖃᙱᑦᑐᑦ ᐃᓄᐃᑦ 

ᐱᖕᒪᕆᐅᔪᖁᑎᖏᓐᓂᒃ ᐊᒻᒪᓗ ᓱᓐᓂᖅᑯᑕᖃᙱᓂᕐᒧᑦ ᓴᖅᑮᒍᑕᐅᓗᓂ ᐊᐳᖅᓯᒪᕕᖕᒥᒃ ᐃᓄᐃᑦ 

ᐃᓚᒋᔭᐅᓂᖏᓐᓄᑦ. ᑐᙵᕕᒃᑯᑦ ᐊᑐᓕᖁᔨᔾᔪᑎᖓ ᓇᓖᕌᕈᑦ ᐊᔪᙱᔾᔪᑎᑖᖅᑎᑦᓯᓂᕐᒥᒃ ᐃᓐᓇᕐᓂᒃ 

ᖃᐅᔨᒪᔪᕐᔪᐊᑐᑦ ᐲᖅᑕᐅᖁᓪᓗᒍ ᒪᓕᒋᐊᓕᓐᓂ ᐊᐅᓚᑦᓯᔾᔪᑎᓂ ᐊᒻᒪᓗ ᐃᓐᓇᐃᑦ ᐱᔪᓐᓇᖅᑎᑕᐅᓗᑎᒃ 

ᓇᖕᒥᓂᖅ ᑐᓂᓯᓂᕐᒥᒃ ᖃᐅᔨᒪᔪᕐᔪᐊᖑᓂᕐᒥᒍᑦ ᐃᓚᓕᐅᔾᔭᐅᓯᒪᙱᒃᑲᓗᐊᕐᓗᑎᒃ ᐊᐅᓚᓂᕆᔭᐅᒋᐊᓕᓐᓄᑦ.  

 

ᒪᓕᒐᑦᓴᖅ 42 

• ᑐᙵᕕᒃᑯᑦ ᑐᑭᓯᖏᑦᑐᑦ ᐊᑕᐅᑎᓂᖏᓐᓂᒃ ᒪᓕᒐᑦᓴᑦ 19 ᐊᒻᒪᓗ 42. ᑕᒪᒃᑮᒃ ᒪᓕᒋᐊᓖᒃ ᑲᑎᒪᔨᓂᒃ 

ᐃᓚᓕᐅᔾᔨᓯᒪᙱᒍᑕᐅᔪᓐᓇᖅᑐᑦ ᑎᑎᕋᖅᓯᒪᔪᓂᒃ ᐊᒻᒪᓗ ᑲᒪᙱᓪᓗᑎᒃ ᑎᑎᕋᖅᓯᒪᔪᓂᒃ ᑭᒃᑯᑐᐃᓐᓇᕐᓄᑦ 

ᐊᑎᓕᐅᖅᑕᐅᓯᒪᕕᖕᒥ, ᑖᓐᓇᓕ ᒪᓕᒐᑦᓴᖅ 42 ᐊᕙᖕᒧᓕᖓᓂᖅᓴᒐᓛᒃ. ᑖᒃᑯᐊ ᐊᔾᔨᐸᓗᒌᓐᓂᓖᒃ 

ᐊᔾᔨᒌᙱᓐᓂᓖᒃ ᒪᓕᒐᑦᓴᓂ ᑎᑎᕋᖅᑕᐅᓯᒪᔪᑦ ᐃᓚᐅᑎᑕᐅᙱᔾᔪᑎᒃᓴᖏᓐᓂ ᒪᓕᒐᑦᓴᓂ 19 ᐊᒻᒪᓗ 42-ᒥ. 

ᑐᙵᕕᒃᑯᑦ ᐊᑐᓕᖁᔨᔾᔪᑎᖓ ᐊᑕᐅᓯᑐᐊᖑᓗᓂ ᐊᖏᕈᑕᐅᓯᒪᔪᖅ ᐊᑐᖅᑕᐅᖃᑦᑕᓂᐊᖅᑐᖅ ᑎᑎᕋᖅᓯᒪᔪᑦ 

ᓱᖅᑯᐃᕈᑕᐅᓯᒪᔪᓪᓗ ᐃᓚᓕᐅᔾᔭᐅᓯᒪᙱᔾᔪᑎᒃᓴᖏᓐᓂᒃ. ᓱᓕᒃᑲᓐᓂᖅ, ᒪᓕᒐᑦᓴᖅ 42 ᑕᐃᒪᐃᓕᖓᐃᓐᓇᖅᐸᑦ 

ᐊᒻᒪᓗ ᐃᓚᓕᐅᔾᔭᐅᖏᔾᔪᑎᑦᓴᐅᓗᓂ ᑎᑎᕋᖅᓯᒪᔪᓄᑦ, ᑐᓴᕈᑎᓄᑦ ᓱᖅᑯᐃᖅᓯᓯᒪᒍᑎᓄᑦ, ᑐᙵᕕᒃᑯᑦ 

ᐊᑐᓕᖁᔨᔾᔪᑎᖓ ᑕᕝᕗ ᒪᓕᒐᑦᓴᖅ 42-ᒧᑦ ᐃᓚᓕᐅᔾᔭᐅᓯᒪᓗᓂ ᑎᑎᕋᖅᓯᒪᓂᖓᓄᑦ ᑎᑎᕋᖅᑕᐅᓯᒪᔪᒧᑦ 

ᖃᐅᔨᒃᑲᐃᔾᔪᑎᒧᑦ ᐊᑐᖅᑕᐅᖁᔭᐅᔪᒧᑦ ᒪᓕᒐᑦᓴᖅ 19 ᐊᒻᒪᓗ ᐱᔾᔪᑎᓄᑦ ᐊᑐᓕᖁᔨᔾᔪᑎᓕᐊᖑᓯᒪᔪᓄᑦ 

ᑐᒥᕕᒃᑯᓐᓂᒃ ᑐᓂᓚᐅᖅᑕᖏᓐᓂ ᒪᓕᒐᑦᓴᖅ 19-ᒧᑦ. 

 

ᒪᓕᒐᑦᓴᑦ 53−ᒥᒃ 54-ᒧᑦ 

• ᑐᙵᕕᒃᑯᑦ ᐊᑐᓕᖁᔨᔾᔪᑎᖓ ᐊᑐᖃᑦᑕᓲᖓᒍᑦ ᑲᑎᒪᔩᑦ ᑎᓕᓯᔾᔪᑕᐅᒋᐊᓕᒃ ᑎᑎᕋᖅᓯᒪᔪᑦ ᓇᓗᓇᐃᕈᑏᑦ 

ᐅᖃᐅᓯᕐᓅᖓᔪᑦ NIRB ᑲᑎᒪᓂᖏᓐᓄᑦ ᐸᕐᓇᑕᐅᒋᐊᓕᒃ ᐊᑐᐃᓐᓇᐅᑎᑕᐅᓗᓂᓗ ᐊᑯᓂᐅᓗᐊᙱᑦᑐᒥᒃ 

ᑭᒃᑯᑐᐃᓐᓇᕐᓄᑦ ᑎᑎᕋᖅᑕᐅᓯᒪᕕᖓᓂ, ᒪᓕᓪᓗᒋᑦ ᑲᑎᒪᔨᓄᑦ ᐃᓱᒪᖅᓲᑕᐅᓗᓂ ᐊᔾᔨᒋᙱᑦᑐᓄᑦ 

ᒪᓕᒋᐊᓕᓐᓄᑦ. ᑖᓐᓇ ᓴᖅᑭᐅᒪᒃᑲᓐᓂᕈᑕᐅᓂᐊᖅᑐᖅ, ᐃᓚᒋᔭᐅᓕᖅᐸᓪᓕᕈᑕᐅᓗᓂ ᐃᓄᓐᓄᑦ, ᐊᒻᒪᓗ 

ᐃᑲᔫᑕᐅᓗᓂ ᑐᓴᐅᒪᓗᑎᒃ ᐃᓚᒋᔭᐅᖃᑦᑕᕈᓐᓇᖁᓪᓗᒋᑦ ᐃᓚᒋᔭᐅᔪᑦ. ᐋᖅᑭᒋᐊᕈᑏᑦ ᑐᒥᕕᒃᑯᑦ ᑐᑦᓯᕋᐅᑎᖏᑦ 

ᒪᓕᒐᑦᓴᓄᑦ 52 ᐊᒻᒪᓗ 53 ᐃᒪᐃᓕᖓᔪᑦ: 

ᒪᓕᒐᑦᓴᖅ 53: ᑲᑎᒪᔩᑦ ᐃᒪᐃᓐᓂᖓᖅᑐᑦ ᐃᒪᐃᒍᓐᓇᖅᑐᑦ, ᐃᓱᒪᖅᓱᕐᓗᑎᒃ, ᑎᓕᓯᓗᑎᒃ ᑎᑎᕋᖅᓯᒪᔪᑦ 

ᓇᓗᓇᐃᕈᑏᑦ ᐅᖃᐅᓯᕐᓃᙶᖅᓯᒪᒧᑦ ᑲᑎᒪᓂᕐᓂᒃ ᐸᕐᓇᑕᐅᓗᑎᒃ, ᑭᓯᐊᓂ ᑲᑎᒪᔩᑦ ᐃᓱᒪᖅᓱᕐᓗᑎᒃ 

ᐊᓯᔾᔩᑉᐸᑕ ᑖᑦᓱᒥᖓ ᒪᓕᒐᑦᓴᒥᒃ. 

ᒪᓕᒐᑦᓴᖅ 54. ᑲᑎᒪᔩᑦ ᑭᖑᓪᓕᐹᖅᓯᐅᑎᓂᒃ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᒪᔪᓂᒃ ᐸᕐᓇᒋᐊᓖᑦ 

ᑎᓕᔭᐅᓂᕐᒥᒍᑦ ᑲᑎᒪᔨᓄᑦ ᒪᓕᒐᑦᓴᒃᑯᑦ 53 ᐊᑐᐃᓐᓇᐅᔪᓂ ᑭᒃᑯᑐᐃᓐᓇᕐᓄᑦ ᑎᑎᕋᖅᑕᐅᓯᒪᕕᖕᓂ 

ᐊᑯᓂᐅᓗᐊᙱᑦᑐᒥᒃ ᐅᖃᐅᓯᐅᓚᐅᖅᑎᓪᓗᒋᑦ ᑲᑎᒪᓂᖅ ᓄᖅᑲᕐᓂᖓᓂ, ᐊᒻᒪᓗ ᐱᓇᓱᐊᕈᓰᓐᓂᒃ 

ᒪᕐᕉᓐᓅᖓᔪᒥᒃ ᑐᖔᓂ ᑭᖑᓪᓕᐹᖅᓯᐅᑦ ᑎᑎᕋᖅᑕᐅᔪᖅ ᑐᓂᔭᐅᒋᐊᖃᕐᓂᖏᓐᓂᒃ ᐱᓇᓱᐊᖃᑕᐅᔪᓂᒃ. 

ᒪᓕᒐᑦᓴᖅ 76 

• ᑐᓴᖅᑎᑦᓯᒍᑏᑦ ᑐᓂᔭᐅᔪᑦ NIRB−ᑯᓐᓂᒃ ᐄᑉᕈ 28, 2023 ᑲᑎᒪᓂᕆᓚᐅᖅᑕᖓᓂ ᒪᓕᒋᐊᓕᓐᓄᑦ 

ᐊᐅᓚᑦᓯᔾᔪᑎᓄᑦ ᐊᑦᓱᕈᕐᓇᖅᑐᓅᖓᔪᓂᒃ, ᐃᓚᒋᔭᐅᓗᑎᒃ ᑲᒪᒋᔭᕆᐊᓖᑦ ᑮᓇᐅᔭᓪᓗ, ᑐᓂᔭᐅᓗᑎᒃ 

ᖃᕆᓴᐅᔭᒃᑯᑦ ᐅᕝᕙᓘᓐᓃᑦ ᐅᖓᓯᑦᑐᒦᑦᑐᓄᑦ ᐃᓚᒋᔭᐅᔪᓄᑦ NIRB ᑲᑎᒪᓂᖏᓐᓂ ᐃᑲᔫᑎᖃᓚᐅᖅᑐᖅ 

ᐃᓗᓕᖏᓐᓄᑦ NIRB ᑐᑦᓯᕋᐅᑎᖓᓄᑦ ᒪᓕᒐᑦᓴᖅ 76. ᑐᙵᕕᒃᑯᑦ ᐊᔭᐅᖅᑐᐃᔪᑦ ᑲᑎᒪᔨᓂᒃ ᑲᔪᓯᖁᔨᓪᓗᑎᒃ 

ᖃᐅᔨᓴᕈᑎᑦᓴᓄᑦ ᓇᓖᕌᕈᑎᑦᓴᓂᒃ ᐃᓚᒋᓗᓂᐅᒃ ᑲᑎᙵᓗᑎᒃ ᑲᑎᒪᓂᕐᓄᑦ ᐃᓄᐃᑦ 

ᐅᔾᔨᕈᓱᓕᖅᐸᓪᓕᖁᓪᓗᒋᑦ, ᑲᒪᖃᑕᐅᒋᐊᒃᑲᓐᓂᕐᓗᑎᒃ ᐃᓚᒋᔭᐅᒋᐊᒃᑲᓂᕐᓗᑎᓪᓗ NIRB ᑲᑎᒪᓂᖏᓐᓄᑦ. 

 

ᐃᓱᒫᓘᑎᑕᓕᒃ ᒫᓐᓇ ᑲᒪᒋᔭᐅᓂᖓᓄᑦ ᒪᓕᒐᑦᓴᖅ 76. ᓇᓗᓇᐃᕆᖏᒻᒪᑦ ᖃᕆᓴᐅᔭᒃᑯᓘᓐᓃᑦ 

ᐅᖄᓚᐅᑎᒃᑯᓘᓐᓃᑦ ᐃᓚᒋᔭᐅᔪᑦ ᐃᑲᔪᖅᓯᒍᓐᓇᕐᒪᖔᑕ ᐃᓄᐃᑦ ᐃᓚᒋᔭᐅᓂᖏᓐᓂᒃ NIRB ᑲᑎᒪᓂᖏᓐᓄᑦ; 

ᓲᕐᓗ ᐊᔾᔨᐅᑎᓪᓗᒍ, ᐃᓐᓇᐃᑦ ᐊᔪᖅᐸᑕ ᐊᐅᓪᓚᖃᑦᑕᓂᕐᒥᒃ, ᐅᕝᕙᓘᓐᓃᑦ ᐊᔪᖅᑐᖃᖅᐸᑦ ᑲᑎᙵᓗᑎᒃ 

ᑲᑎᒪᓂᕐᒨᓂᕐᒥᒃ ᓄᓇᓖᑦ ᑭᒡᒐᖅᑐᐃᔨᖏᓐᓂᒃ ᐅᕝᕙᓘᓐᓃᑦ ᖃᐅᔨᒪᔪᕐᔪᐊᓂᒃ ᐃᓚᒋᔭᐅᔪᓂᒃ ᑭᒡᒐᖅᑐᐃᔪᓂᒃ 

ᐃᓄᓐᓂᒃ. ᐊᒻᒪᓗ, ᒪᓕᒐᑦᓴᖅ 76 ᐃᓱᒪᒋᔭᖃᙱᑦᑐᖅ ᐱᖕᒪᕆᐅᓂᖓᓂᒃ ᐊᑐᐃᓐᓇᐅᑎᑦᓯᓂᕐᒥᒃ 

ᑕᑯᑦᓴᐅᑦᓴᐅᑎᒋᔪᒥᒃ ᖃᕆᓴᐅᔭᒃᑯᑦ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ NIRB ᑲᑎᒪᓂᖏᓐᓄᑦ, ᒪᓕᓪᓗᒍ ᒪᓕᒐᑦᓴᖅ 

63 ᐊᒻᒪᓗ 64, ᑕᐃᒃᑯᓄᖓ ᐃᓚᒋᔭᐅᔪᒪᔪᓄᑦ ᑲᑎᒪᓂᕐᓄᑦ, ᑭᓯᐊᓂ ᐃᓚᒋᔭᐅᖃᑦᑕᖏᑦᑐᓄᑦ ᑲᑎᙵᓗᑎᒃ 

ᑲᑎᒪᓂᕐᓄᑦ. ᐃᓄᐃᑦ ᓄᓇᓕᓐᓂ ᑭᒡᒐᖅᑐᐃᔨᐅᙱᑦᑐᑦ ᒪᓕᒍᓐᓇᕆᐊᓖᒃ NIRB ᑲᑎᒪᓂᖏᓐᓄᑦ 

ᖃᕆᓴᐅᔭᒃᑯᓘᓐᓃᑦ ᐅᖄᓚᐅᑎᒃᑯᓘᓐᓃᑦ ᒪᓂᒪᑎᑕᐅᔪᓂᒃ NIRB−ᑯᓐᓂᒃ, ᐅᕝᕙᓘᓐᓃᑦ ᐱᓇᓱᐊᖃᑕᐅᔪᖅ 

ᑐᓂᔭᐅᓯᒪᔪᖅ ᐃᓕᓴᕆᔭᐅᓯᒪᓗᓂ ᐃᓚᒋᔭᐅᔪᓐᓇᕐᓂᖓᓂᒃ NIRB−ᑯᓐᓄᑦ. 

 

ᒪᓕᒐᑦᓴᖅ 84 

• ᑐᙵᕕᒃᑯᑦ ᐊᑐᓕᖁᔨᔾᔪᑎᖓ ᒪᓕᒐᑦᓴᖅ 84 ᓇᓗᓇᐃᖅᓯᓯᒪᓗᓂ ᒐᕙᒪᒃᑯᓐᓂᒃ ᑮᓇᐅᔭᓕᑕᐅᓯᒪᒍᑕᐅᔪᑦ 

ᐊᑐᐃᓐᓇᕈᖅᐸᑕ ᓴᐳᓐᓂᐊᖅᑎᓄᑦ ᐃᓚᒋᔭᐅᔾᔪᑎᒃᓴᖏᓐᓄᑦ ᐱᓕᕆᐊᖅ ᕿᒥᕐᕈᔭᐅᓂᖓᓂ NIRB−ᑯᑦ 

ᑎᒍᓯᓂᐊᖅᑐᑦ ᓴᐳᓐᓂᐊᖅᑏᑦ ᐃᓚᒋᔭᐅᔾᔪᑎᑦᓴᓄᑦ ᑮᓇᐅᔭᓕᑕᐅᒍᑎᖏᓐᓂᒃ ᐸᕐᓇᓪᓗᑎᒃ ᕿᒥᕐᕈᕕᑦᓴᓂᒃ 

ᐃᓘᓐᓈᒍᑦ ᐃᓚᒋᔭᐅᔪᓐᓇᖁᓪᓗᒋᑦ ᓴᐳᓐᓂᐊᖅᑏᑦ NIRB ᑲᑎᒪᓂᖏᓐᓄᑦ. 

 

ᒪᓕᒐᑦᓴᖅ 105  

• ᑐᙵᕕᒃᑯᑦ ᐃᓱᒫᓗᖃᑎᓖᑦ RIA−ᓂᒃ, ᐊᒻᒪᓗ ᐊᓯᖏᓐᓂᒃ ᐱᓇᓱᐊᖃᑕᐅᔪᓂᒃ, ᑐᓴᐅᒪᔾᔪᑎᑦᓴᓂᒃ ᑐᑦᓯᕋᕐᓂᕐᒧᑦ 

ᐊᒻᒪᓗ ᐊᖏᖃᑎᒌᑦ ᑐᓴᕈᑎᓂᒃ ᑐᑦᓯᕋᐅᑏᑦ ᑲᒪᒋᔭᐅᓯᒪᒋᐊᓖᑦ ᑐᑦᓯᕋᖅᑐᓄᑦ ᑐᖔᓂ ᓈᓚᖕᓃᑦ. 

ᐃᓱᒫᓘᑕᐅᔪᖅ ᐅᔾᔨᓇᕐᓂᖓ ᑐᑭᓯᓇᑦᓯᐊᖏᓐᓂᖓᓂᒃ ᐊᐅᓚᓂᕆᒋᐊᓕᖓᓂᒃ ᐋᖅᑭᒍᑎᒃᓴᓂᒃ ᐊᐃᕙᔾᔪᑎᓄᑦ 

ᐊᖏᖃᑎᒌᓐᓂᖃᖅᓯᒪᑎᓐᓇᒋᑦ ᑐᑦᓯᕋᖅᑐᖅ ᐊᒻᒪᓗ ᐃᓚᖓᓂᒃ ᐅᕝᕙᓘᓐᓃᑦ ᐊᒥᓱᓂᒃ ᓴᐳᓐᓂᐊᖅᑎᓂᒃ 

ᑐᓴᕈᑎᓂᒃ ᑐᑦᓯᕋᐅᑏᑦ ᑲᔪᓯᑎᑕᐅᓯᒪᒻᒪᖔᑕ. ᐊᐃᕙᔾᔪᑏᑦ ᐱᐊᓂᒃᑕᐅᓂᖓᓄᑦ ᑭᒡᒍᑏᑦ ᑐᓴᕆᐊᕐᓂᕐᒧᑦ 

ᑐᑦᓯᕋᐅᑏᑦ ᐊᐃᕙᔾᔪᑕᐅᑐᐃᓐᓇᓕᖅᐸᑕ ᑐᖔᓂ ᓈᓚᖕᓃᑦ ᑲᑎᒪᓂᕐᓂ ᐊᒻᒪᓗ ᑭᒃᑯᐃᓐᓇᕐᓂᒃ ᓈᓚᖕᓂᕐᓂ, 

ᐃᓛᓐᓂᒃᑯᑦ ᐃᑲᔫᑎᓂᕐᓗᖃᑦᑕᖅᑐᖅ ᐅᑉᐱᕆᖃᑦᑕᐅᑎᙱᓂᕐᒥᒃ ᕿᒥᕐᕈᓂᐅᒋᐊᓕᖕᒥᒃ, ᑐᙵᕕᒃᑯᑦ 

ᐊᔭᐅᖅᑐᐃᔪᑦ NIRB ᑲᒪᒋᐊᖁᓪᓗᒋᑦ ᑖᑦᓱᒥᖓ ᕿᓚᒥᐅᓂᖅᐹᒃᑯᑦ. 

ᑐᙵᕕᒃᑯᑦ ᖃᐅᔨᒃᑲᐃᔪᑦ NIRB−ᑯᑦ ᐃᖅᑯᓕᑦᓯᒪᓂᖏᓐᓂᒃ ᑐᓴᖅᑎᑦᓯᒍᑎᓂᒃ ᑐᑦᓯᕋᕐᓂᕐᒧᑦ ᐊᐅᓚᓂᖓᓄᑦ 

ᐊᑲᐅᙱᓪᓕᐅᕈᑏᑦ ᑲᒪᒋᔭᐅᑦᓯᐊᓂᖅᓴᐅᓲᑦ ᐊᔪᙱᔾᔪᑎᓕᓐᓄᑦ ᐊᑐᐊᕋᑦᓴᓂ ᑎᑎᕋᖅᓯᒪᔪᓂ ᐊᒻᒪᓗ ᐊᕙᑎ 

ᐊᑦᑐᖅᑕᐅᓂᖓᓄᑦ ᑎᑎᕋᖅᓯᒪᔪᑦ ᐊᑐᐊᕋᑦᓴᑦ. ᑭᓯᐊᓂᓕ, ᐅᔾᔨᓇᖅᑐᒥᒃ ᐃᓱᒫᓘᑕᐅᓯᒪᓂᖓ ᐊᐅᓚᑦᓯᓂᕐᒧᑦ 

ᑐᓴᐅᒪᔾᔪᑎᑦᓴᓂᒃ ᑐᑦᓯᕋᐅᑎᓂᒃ ᑐᑦᓯᕋᖅᓯᒪᔪᓄᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᑐᙵᕕᒃᑯᑦ 

ᑲᑎᒪᑎᑦᓯᖁᔨᔪᑦ NIRB−ᑯᓐᓂᒃ ᐊᔪᕐᓇᕈᓐᓃᑐᐊᖅᐸᑦ ᐋᔩᕋᕈᑎᖃᕐᓗᑎᒃ ᓇᓖᕌᕉᑎᑦᓴᓂᒃ ᐊᒻᒪᓗ ᕿᒥᕐᕈᓂᖅ 

ᓇᐅᒃᑯᑦ ᐋᖅᑭᑦᓯᒪᑦᓯᐊᓂᖅᐸᐅᓂᐊᕐᒪᖔᖅ ᐊᐅᓚᓂᖓᓂᒃ ᑐᓴᕈᑎᓂᒃ ᑐᑦᓯᕋᐅᑏᑦ ᐊᕙᑎᒥᒃ ᕿᒥᕐᕈᓂᕐᒧᑦ 

ᐋᖅᑭᒍᑎᑦᓴᓯᐅᕐᓗᑎᒃ ᒫᓐᓇ ᐃᓱᒫᓘᑕᐅᔪᓄᑦ. 

ᒪᓕᒐᑦᓴᑦ 110−ᒥᒃ 112−ᒧᑦ 

• ᓄᓇᓖᑦ ᑲᑎᒪᑎᑕᐅᑉᐸᑕ ᑐᖔᓂ ᓈᓚᖕᓂᕐᒧᑦ ᑲᑎᒪᓃᑦ ᐅᕝᕙᓘᓐᓃᑦ ᑭᖑᓪᓕᐹᖅᓯᐅᑎᓂ ᑭᒃᑯᑐᐃᓐᓇᐃᑦ

ᓈᓚᑦᑎᑕᐅᓂᖏᓐᓄᑦ ᐱᖕᒪᕆᐅᔪᖅ ᑐᑭᓕᐅᖅᑕᐅᓯᒪᑦᓯᐊᑐᒃᑯᑦ ᐃᓚᒋᔭᐅᑦᓯᐊᕆᐊᖃᕐᓂᖏᑦ ᐃᓄᐃᑦ ᐊᒻᒪᓗ

ᓄᓇᓖᑦ ᐱᓕᕆᐊᖅ ᕿᒥᕐᕈᔭᐅᑎᓪᓗᒍ. ᒪᓕᒐᑦᓴᓃᑦᑐᖅ 111, ᑲᑎᒪᓃᑦ ᓄᓇᓖᑦ ᕿᒡᒐᖅᑐᐃᔨᖏᓐᓂᒃ

ᐃᑲᔫᑎᖃᖅᑎᑦᓯᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᓄᓇᓖᑦ ᖃᐅᔨᒪᓂᖏᓐᓂᒃ ᑲᑎᒪᔨᓄᑦ. ᑕᒪᓐᓇ

ᓇᓗᓇᐃᕈᑎ ᐃᓚᓕᐅᔾᔨᓯᒪᒍᓐᓇᖅᑐᖅ ᐱᖕᒪᕆᐅᔪᓂᒃ ᓱᖅᑯᐃᖅᑕᐅᓯᒪᔪᓂᒃ ᓄᓇᓄᑦ, ᐃᒪᕐᓄᑦ, ᓂᕐᔪᑎᓄᑦ, 

ᐊᖑᓇᓱᓐᓂᕐᒧᑦ, ᐃᓕᖅᑯᓯᒃᑯᑦ ᐱᖕᒪᕆᐅᔪᖁᑎᒋᔭᐅᔪᓂᒃ ᐊᒻᒪᓗ ᓄᓇᓖᑦ ᖃᓄᐃᙱᑦᓯᐊᕈᑎᑦᓴᖏᓐᓂᒃ

ᐊᑦᑐᐊᔪᓂᒃ ᐱᓕᕆᐊᖑᔪᒪᔪᒧᑦ, ᐊᒻᒪᓗ ᖃᐅᔨᒪᓂᖏᑦ ᐊᑦᑐᐊᔪᑦ ᓂᕆᐅᒋᔭᐅᔪᓄᑦ ᐊᑦᑐᐃᓂᐊᕋᓱᒋᔭᐅᔪᓄᑦ, 

ᐱᓗᐊᖅᑐᒥ ᐊᑦᑐᐃᓂᖃᕐᓂᐊᕐᓂᖏᓐᓄᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ.

ᑐᙵᕕᒃᑯᑦ ᑕᑯᓐᓇᖅᑕᖓᒍᑦ, ᐱᖕᒪᕆᐅᕗᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓖᑦ ᐃᓚᐅᑎᑕᐅᓂᖏᑦ

ᑐᓂᔭᐅᓚᐅᖅᑐᑦ ᓄᓇᓖᑦ ᑲᑎᖕᒪᑎᑕᐅᓂᖏᓐᓂ ᐃᓚᓕᐅᔾᔭᐅᓂᖏᑦ ᑭᒃᑯᑐᐃᓐᓇᕐᓄᑦ ᓈᓚᖕᓂᕐᒥᒃ

ᑎᑎᕋᖅᑕᐅᓯᒪᔪᓄᑦ ᓇᓕᐊᒃᑯᑐᐃᓐᓇᖅ ᓇᐃᓈᖅᓯᒪᓗᑎᓪᓘᓐᓃᑦ ᐅᖃᐅᓯᐅᓯᒪᔪᓪᓘᓐᓃᑦ ᑎᑎᕋᖅᑕᐅᓗᑎᒃ.

ᐃᓗᓕᖏᓐᓂ ᓄᓇᓕᓐᓂ ᑲᑎᖕᒪᑎᑕᐅᓃᑦ ᐊᐅᓚᑕᐅᔪᑦ ᑕᕝᕗᙵᖓᔪᓄᑦ ᑭᖑᓪᓕᐹᖅᓯᐅᑎᓂ ᑭᒃᑯᑐᐃᓐᓇᐃᑦ

ᓈᒪᖕᓂᖏᓐᓄᑦ, ᑐᑦᓯᕋᖅᑐᖅ, ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᓴᐳᓐᓂᐊᖅᑎᓕᒫᑦ

ᐊᑐᐃᓐᓇᐅᕕᐅᒋᐊᓖᑦ ᐃᓄᐃᑦ ᖃᐅᔨᒪᓂᖏᓐᓂᒃ ᐊᒻᒪᓗ ᓱᖅᑯᐃᖅᑕᐅᓯᒪᔪᓂᒃ ᑐᓂᔭᐅᓯᒪᔪᓂᒃ, 

ᐊᑯᓂᐅᓗᐊᙱᑦᑐᒥᒃ, ᐊᓪᓗᕆᐊᕈᑎᓪᓗᐊᑕᐅᓂᐊᕐᒪᑦ ᐸᕐᓇᓂᕐᒧᑦ ᑭᖑᓪᓕᐹᖅᓯᐅᑎᓄᑦ ᑐᓂᔭᐅᔪᓄᑦ

ᑲᑎᒪᔨᓄᑦ. ᑭᖑᓪᓕᐹᖅᓯᐅᑎᓂ ᑐᓂᔭᐅᔪᓂᒃ ᑲᑎᒪᔨᓄᑦ ᐃᓱᒪᒋᔭᖃᕆᐊᓖᑦ ᑕᒪᐃᓐᓂᒃ ᐃᓄᐃᑦ ᐊᒻᒪᓗ

ᐃᓅᙱᑦᑐᑦ ᓱᖅᑯᐃᖅᓯᒪᔭᖏᓐᓂᒃ ᓇᓗᓇᐃᕈᑕᐅᓗᑎᒃ ᑐᓂᔭᐅᔪᑦ ᑲᑎᒪᔨᓄᑦ ᐋᖅᑭᒍᑎᑦᓴᐅᓂᖏᓐᓂᒃ

ᐊᑦᑐᐃᓂᖃᑐᐃᓐᓇᕆᐊᓕᖕᓄᑦ ᐃᓄᓐᓄᑦ, ᐃᓄᐃᑦ ᐱᔪᓐᓇᐅᑎᖏᓐᓄᑦ, ᐊᒻᒪᓗ ᖃᓄᖅ ᑖᒃᑯᐊ ᐊᑦᑐᐃᓂᐅᔪᑦ

ᐃᑯᓪᓚᖅᓯᒪᑎᑕᐅᒍᓐᓇᕐᒪᖔᑕ.

ᓱᓕᒃᑲᓐᓂᖅ, ᑐᙵᕕᒃᑯᑦ ᐃᑲᔪᖅᓱᐃᔪᑦ KIA ᐊᒻᒪᓗ QIA ᑐᓂᓯᒪᔭᖏᓐᓂᒃ ᐊᖏᔪᒻᒪᕆᒻᒥᒃ ᐊᒻᒪᓗ

ᐊᐅᓚᓂᐅᒋᐊᓕᖕᓂᒃ ᐱᖕᒪᕆᐅᔪᒧᑦ ᐊᐅᓚᑦᓯᓯᐊᕐᓂᕐᒧᑦ ᓱᖅᑯᐃᖅᑕᐅᓯᒪᔪᓂᒃ ᓄᐊᑕᐅᓯᒪᔪᓂᒃ ᓄᓇᓕᓐᓂ

ᑲᑎᒪᓂᐅᔪᓂᒃ ᑲᑎᒪᔨᓄᑦ ᐊᒻᒪᓗ ᐊᑐᕐᓗᑎᒃ ᓱᖅᑯᐃᖅᓯᒍᑕᐅᔪᓂᒃ ᐸᕐᓇᓂᕐᒧᑦ ᑭᖑᓪᓕᐹᖅᓯᐅᑎᓄᑦ

ᑐᓂᔭᐅᔪᓄᑦ ᑲᑎᒪᔨᓄᑦ.

ᑎᑎᕋᖅᑐᖅ, 

Per: Arthur Yuan 

________________________  

ᕼᐊᓇ ᐅᓂᐅᖅᓵᒐᖅ 

ᐊᐅᓚᓂᐅᔪᓄᑦ ᐊᐅᓚᑦᓯᔨᒻᒪᕆᒻᒧᑦ ᑭᖑᕝᕕᐅᑎᓯᒪᔪᖅ 


